
Հայաստանի Հանրապետության Կառավարության և Քուվեյթի Պետության Կառավարության միջև «Հայաստանի Հանրապետության Կառավարության և Քուվեյթի Պետության Կառավարության միջև փոխադարձության սկզբունքով դեսպանություններ կառուցելու նպատակով միմյանց հողատարածքներ հատկացնելու մասին» համաձայնագրի ստորագրման նպատակահարմարության վերաբերյալ

«Հայաստանի Հանրապետության Կառավարության և Քուվեյթի Պետության Կառավարության միջև փոխադարձության սկզբունքով դեսպանություններ կառուցելու նպատակով միմյանց հողատարածքներ հատկացնելու մասին» համաձայնագիրը նպատակաուղղված է երկու երկրների` Հայաստանի Հանրապետությունում Քուվեյթի Պետության և Քուվեյթի Պետությունում  Հայաստանի Հանրապետության դիվանագիտական ներկայացուցչությունների տեղակայմանը և դրանց գործունեության արդյունավետ իրականացման համար աշխատանքային պատշաճ պայմանների ապահովմանը:

Վերոնշյալ Համաձայնագիրը աջակցություն է ցուցաբերում դեսպանության համար տվյալ հողատարածքների վարձակալության իրավունքների իրավաբանական ձևակերպման գործում:

Համաձայնագրով հնարավորություն է ընձեռնվում հողատարածքները և դրանց վրա կառուցված շենքերը և շինությունները ազատել նստավայր պետության տարածքում գանձվող բոլոր հարկերից, տուրքերից և այլ պարտադիր վճարներից: 

Ելնելով վերը նշվածից` ՀՀ ԱԳՆ-ը նպատակահարմար է գտնում վերոհիշյալ Համաձայնագրի ստորագրումը:

ՀՀ արտաքին գործերի 
նախարարի տեղակալ 

Ս. Մանասարյան
